
BELDURRAK PIZTU,
ILUNTASUNA BIZI

Kalabazak hustu, kandelak piztu.. Gau Beltza
urriaren 3rren bueltan ospatzen da Euskal Herrian.
Ohitura zaharrak berreskuratuz, jaia berrasmatzen
ari dira herriz herri. Eta zuek, zer ospatzen duzue?

Egunerokoarekin hautsi eta bestelako bizipenak
izateko aukera eskaintzen digute jaiek. Elkarrekin
ospatuta, gainera, kohesio soziala indartzeko tresna
baliotsua dira, komunitatea sortzekoa. Jaiak
euskaratik eta euskaraz antolatu eta bizitzearen
garrantziaz jabetuta, berreskuratzeko bidea abiatu
duen jai baten zabalpenean akuilu izan nahi du
Euskaltzaleen Topaguneak: Gau Beltza edo Arimen
Gaua bezala ezagun egiten ari den jaia hain zuzen.

Itzalitako Kglabazen Berpiztea (Altuna & Ozaita, 2018)

lan etnografikoa oinarri hartuta, dagoeneko erritual
hauen berreskurapen edo berrasmatzean hasiak diren
herrietako esperientziak jaso genituen orain dela urte
batzuk.

Antolatzaile zein hartzaile izan direnekin bildu,
ikuspegi ezberdinetako ekarpen berriak jaso, eta
guztien artean adostutako oinarri partekatu batekin
sortu genuen Gau Beltzako webgunea.

Egun berezi hau haur eta gazteekin modu didaktiko
batean ospatzeko gida txiki bat duzue esku artean,
wegbunetik ateratako ekintzak eta Aiaraldeko
Faktoriak landutakoak uztarturik.

Itzalitako kalabazak piztera goaz!



http://gaubeltza.eus/

NONDIK DATOR?

atorrian, udaren amaiera ospatzeko jai

egun bat zen. Garai batean, ama-lurraren

zikloen arabera bizi ziren gizakiak,

berebiziko garrantzia baitzuten urtaroek

eguneroko  bizimoduan.  Neguaren
etorrerarekin, laburtzen doaz egunak eta luzatzen
gauak. Urteko urtaro ilunenean sartu baino lehen,
festa egiten zuten aitzina gure arbasoek.

Jatorri zelta duen erritu hau erromatarren ohituretara
ere egokitu zen eta “uzta jai” modura ezarri zuten.
Kristautasuna hedatu zenean, ospakizunak aldaketa
nabariak izan zituen eta kutsu erlijiosoa eman
zitzaion, alegia, santuak eta hildakoak gurtzeko
eguna bilakatu zen, arimak Zerura iristeko
errezatzeko eguna.

Gaur egun Arimen Gaua hildako ahaideak (senide eta
lagunak), omendu eta gogoratzeko eguna da bihurtu
da eta mundu osoan ospatzen da.

Halloween esaten diote anglosaxoiek.
Latino-amerikarrek, berriz, Hildakoen eguna.
Gurean, Arimen Eguna edo Gau Beltza izena ematen
zioten gure aiton-amonek.

Hildakoak oroitzea munduko kultura guztietan oso
errotua dagoen ohitura da. Izaki bizidun bat, jaiotzen
denetik, hiltzeko arrisknan dago. Eta heriotzean
pentsatzeak min ematen digun arren, denok dakigu,
lehenago edo beranduago, hil egingo garela.

] Hildakoen eguna (Mexiko)
Mesoamerikar jatorriko hildakoen omenezko jaieguna.

[l Halloween festa (AEB)
Umeak etxerik etxe goxoki eskean ibiltzen dira.

ZELTIARREN OSPAKIZUNA

Gau beltza aspalditik ospatzen da mundu osoko hainbat
lekutan baina Europan du jatorria, Shambain izeneko festa
zeltiarra baitu abiapuntu.

Zeltiarrek, antzina, 3 egunetako festa eginaz agurtzen zuten
uda garaia. Negua urtaro hotz, goibel eta beltza iruditzen

zitzaien eta zera uste zuten: hildakoen arimak etxeetako
berora itzultzen zirela neguko gau luzeak pasatzera.
Etorrera hori ospatzeko egiten zuten jaia.

Festa hori hedatuz joan zen poliki-poliki, eta Halloween

.

Hildakoen eguna edo Gau beltza izenekin iritsi ga gaugg ®

eguneraino.

EUSKAL HERRIAN

merikarrek uste dute beraiek asmatu zutela

Gau beltza, baina horrela al da»? Ez. Euskal

Herrian, garai batean, kalabazekin jolasten
ziren gure aiton-amonak.

Itzalitako kalabazen berpiztea (2018) lan etnografikoan,
urriaren 31 iluntzean egiten diren ospakizun berriak
aztertu eta jaso dituzte Jaime Altuna eta Josu Ozaita
antropologoek. Ikerketa honetan argi ikusten da
Euskal Herrian, Arimen Gaua XX.mende bukaera
arte ospatu zela eta gaur egun jaia berrasmatu egin

dela.

Ze egiten zuten? Ortutik Kalabaza edo arbiak hartu,
hustu, aurpegi forma eman eta bide bazterretan edo
etxe ataritan jartzen zituzten auzokideak izutzeko.
Askotan barruan kandela jarri eta are itxura
beldurgarriagoa ematen zioten kalabazari. Ez hori

bakarrik, sarri, etxeko trapu zaharrekin mozorrotu
eta goxoki eske ibiltzen baitziren etxez-etxe,
kantuan, arima galduak balira bezala.

Ikerketak erakusten duen bezala, Gau Beltza
bertako ikuspegitik antolatzen hasiak dira jada herri
batzuetan (Mutriku, Eibar, Txantrea, Aretxabaleta,
Lekeitio, Oiartzun, Baliarrain, Pasaia, Arrasate...).
Herrietako esperientzia eta testigantza guztiak Gau
Beltzako webgunean daude ikusgai.

Ospakizun hauek ikuspegi komunitariotik antolatu
ohi dira, aurrekontu txikiekin eta eredu jasangarriak
bultzatuz (kalabaza naturalak, garaiko gaztaina
erreak, trapu zaharrak mozorro gisan...). .

@
Gau beltza gure gurea den festa da, beraz.



http://gaubeltza.eus/

HELBURU DIDAKTIKOAK

Euskaraz sortu, euskaraz bizi

Euskarak ezinbestekoak ditu erabilera espazio berriak, zer esanik ez eremu
informalean. Herrietako jai eta ospakizunek komunitatea bera harremanetan
jartzeko funtzioa betetzen dute eta, horrela, euskararen erabilerarako eremu
natural bilakatzen dira. Euskaraz egindako festa batek hizkuntzarekin lotuko
diren bizipen positiboak sortuko ditu.

Komunitatea ardatz izango duen festa

Euskal Herrian egin izan diren errituak jaso, egokitu eta berriz asmatzen ditu
Gau Beltzak. Negu garaiko jaietan ohikoa izan da, adibidez, etxez etxe
eske-errondetan aritzea. Herritar guztien parte-hartzea eta ekarpena sustatzen
dira horrela, komunitatea eraikiz. Gau Beltza komunitate osoaren festa izatea
proposatzen dugu.

Gazteei erdigunea hartzen utzi

Komunitate osora zabaldutako festa izan arren, gaiak duen erakargarritasuna
ikusita, gazteek festaren antolaketaren ardura har dezakete. Erdigunea hartuko
dute gazteek eta euren parte-hartze aktiboa sustatuko dugu. Oinarri
partekatua izan dezake herri guztietan Gau Beltzak, baina herritarren eta
bereziki gazteen sormenari lekua egingo die.

Iluntasunaren jaia, beldurrak gainditzeko bidea

Urtea hiltzen den garaian ospatzen da Gau Beltza, egunik motz eta ilunenak
datozenean. Heriotzari lotutako erritualak zabalduta daude data hauetan.
Iluntasun horren baitan eta bihurrikeria baliatuz, norbere beldurrei modu
kolektiboan aurre egiteko bidea ematen digu festak.

HELBURU DIDAKTIKOAK

Naturarekiko lotura berreskuratzen

Euskal Herrian ere ezagunak egin dira dagoeneko, gaztetxotan, kalabazak edo
arbiak lapurtu, barrua hustu eta aurpegi itxurarekin argiztatuta bide bazterretan
jartzen zituzten aiton-amonen testigantzak. Udazkeneko fruituak jasotzeko
eske-errondak edo plazan gaztainak erretzeko ohitura ere gogoratzen dute
askok. Jaiak, lurraren zikloei lotuta ospatu baitira urte luzez hemen ere. Gau
Beltza naturarekin berriz konektatzeko eta ospakizun eredu jasangarriak
bultzatzeko balia dezakegu.

Gau Beltza, Betaurreko Moreak

Gure herrietako jai eta ospakizunetan parte hartzeko modua ez da neutroa.
Plaza hartzerako orduan, abiapuntu ezberdinetatik egiten dute emakume
bezala edo gizon bezala sozializatutako herritarrek. Estereotipoak hautsi eta
rolak gainditzera gonbidatu nahi gaituzte Gau Beltzaren mozorroek. Beldurra
pasa eta beldurra eman; jaia denona delako.

Tokian tokira egokitutako festa

Gertatuko bada, herri bakoitzak jaia bere ezaugarrietara moldatu duelako
izango da. Tradizioen birformulatze honetan, herriko kondairak, pertsonaiak
eta ohiturak jaso edo berriak sortzea erabaki dezake herriak. Herria bera izango
baita Gau Beltzaren eszenatokia. Tokian tokiko sinergiak bilatuz, herriko
eragileen izaera anitzak kontuan hartuz eta modu parte-hartzailean egingo
dugu antolaketaren bidea. Emaitzak berak bezainbesteko garrantzia baitu
prozesuak..

Izena etaizana

Izaera bezalaxe, jaiaren izena bera ere herri bakoitzak berera egokitzea
aproposa da. Herri bakoitzak du bere nortasuna eta euskalki propioa, eta
horrek berezi egiten gaitu. Gau Beltza, Gaba Baltza, Arimen Gaua, Animen
Gaua, Arimen Gau Beltza... oinarriak partekatzen dituzten festa berezia izango
da bakoitza.

UNITATE DIDAKTIKOA

nitate didaktiko honek Gau beltza edo

2 J Arimen Gaua ospatzeko Aiaraldeko

Faktoriak egindako proposamenak eta

Euskaltzaleen Topaguneak landutako ekintzak
uztartzen ditu.

Gure helburua, modu dinamiko batean, Arimen Gaua
lantzen hastea da. Duela 60 urte ospatzen zen gaua
berreskuratu eta gaur eguneko errealitatera
ekartzeko.

Euskaratik eta euskaraz eta kanpotik datozen
ereduak alde batera uzteko eta bertako ohiturak
berreskuratzeko proposamena da hain zuzen ere.

Eskolak eragile aktiboak dira tradizioen zabalpenean
eta horregatik proposamena eskolei luzatzen diegu,
egoki ikusiz gero, ikasleekin landu dezaten.

Alde batetik Haur Hezkuntzarako proposamena
dago, bestetik Lehen Hezkuntza eta azkenik
Bigarren Hezkuntza.

Haur eta gaztetxo guztiei bere inguruan dauden
pertsona nagusiekin hitz egitera gonbidatuko zaie;
negu garaiko ospakizunen inguruan galdetzea. Batez
ere urriak 31 eta azaroak iaren inguruan ospatzen
zituzten jai eta usadioen inguruan galdetzea. Etxeko
edo hurbilekoekin ohituren transmisioa landuz. ,




Haur Hezkuntza

Lehendabizi Arimen Gaua ospatuko dugula
adieraziko diegu haurrei. Zer den eta noiz ospatzen
den azalduko diegu. Horretarako gure ingurua
apainduko dugu -izan eskola edo ikasgela bera-, gau
honen Euskal Herriko ospakizunetako argazkiekin
eta sasoiko fruitu edota landareekin.

Eske kanta

Abestia HEMEN

Nola dantzatu?

GAU BeLIzE 7

Hurrengo orrialdeetan ekintza ezberdinak ikusiko
ditugu: eske kanta ikasiko dugu, kalabaza eta gaztain
irudiak margotuko ditugu, gaztain tailerra ikusiko
dugu eta Gau Beltza azaltzeko ipun kontakizunak
ere ikusiko ditugu.

Xanduli, manduli
Eman gaztainak guri!

Xanduli, manduli,
Eman goxokiak guri! (Bis)

“Xanduli” esatean, bi eskuekin gure izterren aurka joko dugu, silaba bakoitzeko behin.

“Manduli” esaten dugun bitartean txaloak emango ditugu, silaba bakoitzeko behin.

“Kikirriki” esaten dugun bitartean atzamarrekin kriskitinak egingo ditugu, silaba bakoitzeko behin.
“Eman gaztainak” eta “eman goxokiak” esaten dugun bitartean jira-buelta bat emango dugu.
“Guri” esatean, ohiuka salto bat emango dugu ukabila gorantza altxatuta.

Pirritx eta Porrotxen abestia. Arimen Gauna

Abestia HEMEN

Beltza da gaua
denok kandelak piztu
gaztainak erre,
ta kalabazak hustu
izarak jantzi
mamu zaharrak berpiztu.
Katu beltza ari da
miau ta miau
ai, oi, ene beldurrak
harrapatu nau
gau osoan
ez legez ez arau
oihu ta alarua
Zer emango zenuke
zure arimaren truke?



https://www.youtube.com/watch?v=GO3dfodLKMg
https://www.youtube.com/watch?v=sIeXBWuWo_4

Haur Hezkuntza
Gau Beltza kontakizunak

Erika Olaizolak eta Birjiiie Albirak ipuinen bitartez Gau Beltza edo Arimen gaua azaltzen digute.

Gau Beltzaren ipuina. HEMEN Gau Beltza badator! HEMEN

Laminen zubia. HEMEN Betixa eta kobazuloa. HEMEN

Gaztain tailerrak

Gaztainak biltzeko basora irteera bat ere egin
dezakegu ikasleekin. Garaiko uztak ezagutzeaz
gainera, eskualdean gaztainek izan duten garrantziaz
hitz egin dezakegu eta nola, gure arbasoek arimen
gauaren bueltan, dagoeneko gure artean ez daudenei
eskaintzen zizkieten gaztainak.

Gero tenperarekin margotuko ditugu, lepokoak eta
bestelako apaingarriak egiteko. Lepoko beldurgarriak
izan daitezke! Gela apaintzeko ere elementu oso
egokiak dira!



https://www.youtube.com/watch?v=Dt84d8hiR_U
https://www.youtube.com/watch?v=8nsYu_l6nMk
https://www.youtube.com/watch?v=yi3XoYg90uk
https://www.youtube.com/watch?v=2CtxYmYmadg&t=381s

Lehen Hezkuntza

Lehendabizi urriak 3ran zerbait berezia egiten duten ~ Behin gaia kokatuta, Arimen Gaua Euskal Herriko
galdetuko diegu haurrei; ea egunez edo gauez  usadio bat zela azaldu ahal izango dugu eta bertan
ospatzen duten, eta zelan ospatzen duten galdetuko  zelan ospatzen zen adierazi.

diegu. Horrek, modu horretan zergatik ospatzen

duten galdetzeko aukera ere emango digu.

Kalabaza tailerra

Lehenengo eta behin kalabazak ekartzea eskatuko diegu. Ahal dela, ez
erosteko esango diegu, ingurutik lortzeko bideak aurki ditzatela...
Garrantzitsua hemen tokiko nekazaritza ezagutzea da, baratzeak non
dauden ikustea, kalabazaren landara nolakoa den ikustea...

Antzina, haurrek eta helduek inguruko baratzeetan lapurtzen zituzten
kalabaza eta arbiak (nekazari askok bertan uzten zituzten ale batzuk,
nahitara, haurrek eraman zitzaten). Kalabaza horiek hustu, buru- hezur
forma eman, eta kandela bat jarrita bide bazterretan utzi, gurekin aldean
eraman edo zuhaitz zein toki garaietan utzi ditzakegu, haurrentzat
abentura dibertigarria izango da, eta beldurra hedatuko dugu
han-hemenka horrela egiten zela gogra ekarriz

Tailerra HEMEN

Hona hemen kalabazak husteko tailertxo bat. Ikus daitekeenez, kalabaza mota ezberdinak ditugu
baratzetan. Garrantzitsuena aurpegi beldurgarri bat margoztea da, barruko kandelak emango duen
argiarekin itzal beldurgarriak sortzeko!



https://www.youtube.com/watch?v=GukDHlgC7tE&feature=emb_imp_woyt

Lehen Hezkuntza

Ginkana beldurgarria

Eskolako bost toki ezberdin aukeratuko ditugu eta toki
bakoitzean proba bat bete beharko dute haurrek. Proba
gaindituz, toki horretako seinalea eskuratuko dute.

Proba egin ahal izateko taldeak kantu-eske esaldi bat esan
beharko du leku bakoitzean. Leku bakoitzean pertsona bat
egongo da proba egiteko eskatu eta ordainean, seinalea

emateko.

Tokiak ondo desberdintzeko, lekuan dagoen pertsona trapu zaharrekin jantzita egongo da eta
aurretik apaindu dugun kalabazetako bat edukiko du ondoan.

Hasieran eskutitz bat emango zaie, eskolako plano batean bost tokiak seinalatuz. Bertan galdera bat
luzatuko zaie: “Arimen gaua ospatzeko zer behar dut?” Bost esaldiak idatzita edukiko dituzte,
pasahitz moduan erabili beharko dituztenak eta tokian toki zein den asmatu beharko dute.

I. TOKIA

PROBA: Buruan zapiak jarri eta begientzako
zuloak egin. Helburua zapiak ahalik eta modu
originalenean jartzea da

2. TOKIA

PROBA: Sorgin-dantza. Abesti bat jarriko zaie
eta taldean koreografia txiki bat asmatu beharko
dute (abestia: Bizkargi dantza taldearen eta Xabi

3. TOKIA

PROBA: Telefono eroa. Esaldi bat esango zaio
taldeko kide bati belarrira, eta belarritik
belarrira, banaka, kide guztiei esan beharko
diote. Azkenak berari heldu zaiona esan beharko
du. Esaldia amaierara ondo heltzea da helburua.

4. TOKIA

PROBA: Abesti bat kantatu (proposatzen den
abestia Exkixu taldearen “sorginen leizea” da)

5. TOKIA

PROBA: Denak elkarrekin beldurrezko ipuin
bat kontatu. Borobilean edo ilaran jarri

eta bakoitzak istorioaren esaldi bat kontatuko
du. Horrela denen artean istorioari

ESALDIA: Xanduli, manduli, kikirriki...eman
gaztainak guri.

SEINALEA: Gaztain eskukada bat.
MATERIALA: Gaztainak eta zapiak.

Solanoren “erre zenituzten”).
ESALDIA: Sosa ala pota.
SEINALEA: Intxaur eskukada bat.

MATERIALA: Intxaurrak eta musika jartzeko
aparailua.

“Emongo bozu emoizu, bestela ezetz esaizu, ate
osteko haiziak hartzen inork ez gaitu bialdu”.
ESALDIA: Xesteron kontra, animen alde!
SEINALEA: Hur eskukada bat.
MATERIALA: Hurrak

ESATDIA: Aginaldo, aginaldo, urdaia bota ta
ixilduko!

SEINALEA: Goxoki eskukada bat.
MATERIALA: Goxokiak eta abestiaren letra.

esaldiak gehituz istorio oso bat asmatuko dugu.
ESALDIA: Txingila mingila kurruskario, .
sagarrak merke eta udareak kario.
SEINALEA: Sagarrak
MATERIALA: Sagarrak

Bigarren Hezkuntza

Beste behin arimaen inguruan zer dakiten galdetuko
diegu: zer egiten duten, egunez ala gauez ospatzen
duten.

Ariketa polita izan daiteke bere inguruan dauden
pertsona nagusiekin hitz egitea eta negu garaiko
ospakizunen inguruan galdetzea. Batez ere urriak 31
eta azaroak raren inguruan ospatzen zituzten jai eta

Gau Beltza jokoa

m Kalabazatik kalabazara eta dadoa
jaurtitzera
(5, 9 14- 18, 23, 277, 32, 36, 41, 45, 50, §4, §9
laukiak)

2 Zubitik zubira eta berriro tira.
(6 eta 12 laukiak)

53 Dadotik dadora eta jaurti berriro albora.
(26 eta 53 laukiak)

17 Xanduli manduli eskea abestu
(17 laukia)

19 Ostatua: txanda bat jolastu gabe
(19 laukia)

usadioen inguruan galdetzea. Argazkiak bildu edo
baita testigantzen grabaketak egitea mugikorrekin.
Dena bildutakoan, bideo muntaketa bat egin guztien
materialarekin.

Honetaz  gain, arinago ikusitako
beldurgarria edo ibilbide berdurgarria ere
antolatu daiteke. HEMEN ibilbidea
antolatzeko aholku batzuk.

ginkana

Proposamena beste jolas bat egitea izango da, oraingo honetan
Antzara-jokoa izango da oinarri. Gau Beltzaren Antzara-jokoa.
Bertan Euskal kulturari loturiko pertsonaia mitologiko, euskal
errituak, euskal ihauteriak eta nola ez Kalabaza izango dugularik
pertsonaia nagusia.

Betiko arauak mantentzen dira baina taldekideek arau gehiago
txerta ditzakete, adibidez, lauki zehatz batzuetan proba batzuk
egitea Gau Beltzarekin edo beldurrarekin lotutakoak: aurpegi
beldurgarriak jarri beharra, beldurrezko film bat mimikaz egitea
eta taldekideak asmatu behar izatea...

Ohiko arauak gogoratuko ditugu:

31 Kobazuloa: jolastu gabe bertatik
beste jokalari bat pasa arte.
(31 laukia)
42 Laberintoa: 30 laukira itzuli.
(42 laukia)
52 Espetxea: hiru txanda jolastu gabe.
(52 laukia)
58 Eskeletoa: 1 laukira itzuli
(58 laukia) .



http://gaubeltza.eus/ekintzak/

Bigarren Hezkuntza
Makilaje tailerra

Tailerra HEMEN

Katalogo Beldurgarria

Katalogo beldurgarrian aukera pila bat
dituzue: filmak, liburuak, antzerkiak,
hitzaldiak... denak beldurrezkoak eta
euskaraz. Gau Beltza nahieran eta, batez
ere, iluntasunaren eta beldurren bueltan
pasatzeko izugarriak!!

Ikusi Katalogoa HEMEN

Gau Beltza online
lehiaketa

Gau Beltzaren inguruan ikasitako guztia modu
didaktikoan barneratzeko galdeketa.

Lehiaketa HEMEN



https://www.youtube.com/watch?v=MQwi867hanc&feature=emb_imp_woyt
http://gaubeltza.eus/katalogoa/
http://gaubeltza.eus/katalogoa/
https://view.genial.ly/62627a533cdba10011dbeb86/learning-experience-didactic-unit-secuencia-didactica-secundaria
https://view.genial.ly/62627a533cdba10011dbeb86/learning-experience-didactic-unit-secuencia-didactica-secundaria



